
ട്ടേ പ്രസ്തുതകാര്യ൦ വേണ്ടപോലെ നിറവേറ്റാ൯ നിവൃത്തി കാണുന്നുള്ളു. എന്നു മാത്രമല്ല ആ വഴിയ്ക്കു ശ്രമിക്കന്നതാണ് ഉത്തമമെന്നുള്ളതിന്  ചില ദൃഷ്ടാന്തങ്ങളു൦ ഇപ്പോൾ നമുക്ക്  സിദ്ധിച്ചിട്ടുണ്ട്  വിദേശഭാഷകളുടെ കയ്യേറ്റ൦ നിമിത്ത൦ തമിൾ തിലകു മുതലായ സഹോദരഭാഷകളു൦ മലയാള൦ പോലെയോ അതിലധികമോ ദുഷിച്ചുകൊണ്ടണ് ഇപ്പോൾ ഇരിക്കുന്നത് ആ വക ദോഷങ്ങളെ പരിഹരിക്കുന്നതിനു൦ ഭാഷാപോഷണത്തിനുമായി ഓരോ സ൦ഘ൦ ഏ൪പ്പെടുത്തി .ആവഴിയക്കാണ് തമിൾഭാഷാക്കാരു൦ തിലകുഭാഷക്കാരു൦ ഇപ്പോൾ ശ്രമിച്ചുവരുന്നത്. * *  *  *  *

 ഭാഷയ്ക്കു വന്നുകൂടിയിട്ടുള്ള ദോഷങ്ങൾ ഇങ്ങനെയൊരു സംഘംവഴിയ്ക്കു പരിഹരിയ്ക്കാവുന്നതാണെങ്കിലും ഒരു സംഗതിയിൽ മലയാളികളെല്ലാം പ്രത്യേകംതന്നെ മനസ്സവയ്ക്കേണ്ടതുണ്ട്.സാരാരണയായി മലയാളഭാഷയിൽ പ്രസംഗിയ്ക്കുന്നതും ചിലപ്പോൾ സംസാരിയ്ക്കുന്നതുതന്നെയും വലിനയ കുറവാണെന്നു പല മാന്യന്മാരും ധരിച്ചിട്ടുള്ളതുപോലെ തോന്നുന്നു.'ഇംഗ്ലീഷിലാണെങ്കിൽ പ്രസംഗിയ്ക്കാം മലയാളത്തിൽതന്നെ വേണമെങ്കിൽ എനിയ്ക്കു കഴിയില്ല.'എന്നും മറ്റുംതുറന്നു പറവാൻ പോലും ചിലർ മടിയ്ക്കുന്നില്ല.ഇങ്ങിനെയൊരു ധാരണനിമിത്തം 
നമ്മുടെ ഭാഷയ്ക്കു സിദ്ധിയ്ക്കാവുന്ന അനേകഗുണങ്ങൾ തീരെ ഇല്ലാതായിത്തീരുന്നു. ഭാഷയുടെ അഭിവൃദ്ധി മാർഗ്ഗങ്ങളിൽ ഏറ്റവും പ്രധാനമായിട്ടുള്ളതാണ് സഭകളിലും മറ്റുമുള്ള പ്രസംഗങ്ങളെന്നു പറയേണ്ടതില്ലല്ലോ.

